
ಹರಿಃ ಓಂ ।
ತರುಣಾದಿತ್ಯಸಂಕಾಶಾ ಸಹಸ್ರನಯನೋಜ್ಜ್ವಲಾ    ।
ವಿಚಿತ್ರಮಾಲ್ಯಾಭರಣಾ  ತುಹಿನಾಚಲವಾಸಿನೀ ॥ ೧॥
ವರದಾಭಯಹಸ್ತಾಬ್ಜಾ  ರೇವಾತೀರನಿವಾಸಿನೀ ।
ಪ್ರಣಿತ್ಯಯವಿಶೇಷಜ್ಞಾ   ಯಂತ್ರಾಕೃತವಿರಾಜಿತ  ॥ ೨॥
ಭದ್ರಪಾದಪ್ರಿಯಾ  ಚೈವಗೋವಿಂದಪಥಗಾಮಿನೀ ।
ದೇವರ್ಷಿಗಣಸಂತುಷ್ಟಾ ವನಮಾಲಾವಿಭೂಷಿತಾ ॥ ೩॥
ಸ್ಯಂದನೋತ್ತಮಸಂಸ್ಥಾ   ಚ ಧೀರಜೀಮೂತನಿಃಸ್ವನಾ  ।
ಮತ್ತಮಾತಂಗಗಮನಾ ಹಿರಣ್ಯಕಮಲಾಸನಾ  ॥ ೪॥
ದೀನಜನೋದ್ಧಾರನಿರತಾ ಯೋಗಿನೀಯೋಗಧಾರಿಣೀ ।
ನಟನಾತ್ಯೈಕನಿರತಾ ಪ್ರಣವಾದ್ಯಕ್ಷರಾತ್ಮಿಕಾ    ॥ ೫॥
ಘೋರಾಚಾರಾಕ್ರಿಯಾಸಕ್ತಾ  ದಾರಿದ್ರ್ಯಚ್ಛೇದಕಾರಿಣೀ    ।
ಯಾದವೇಂದ್ರಕುಲೋದ್ಭೂತಾ  ತುರೀಯಪದಗಾಮಿನೀ ॥ ೬॥
ಗಾಯತ್ರೀ ಗೋಮತೀಗಂಗಾಗೌತಮೀ ಗರುಡಾಸನಾ ।
ಗೇಯಗಾನಪ್ರಿಯಾ ಗೌರೀಗೋವಿಂದಪದಪೂಜಿತಾ ॥ ೭॥
ಗಂಧರ್ವನಗರಾಗಾರಾಗೌರವರ್ಣಾ ಗಣೇಶ್ವರೀ  ।
ಗುಣಾಶ್ರಯಾ ಗುಣವತೀ ಗಹ್ವರೀ  ಗಣಪೂಜಿತಾ ॥ ೮॥
ಗುಣತ್ರಯಸಮಾಯುಕ್ತಾ  ಗುಣತ್ರಯವಿವರ್ಜಿತಾ  ।
ಗುಹಾವಾಸಾಗುಣಾಧಾರಾಗುಹ್ಯಾ ಗಂಧರ್ವರೂಪಿಣೀ ॥ ೯॥
ಗಾರ್ಗಪ್ರಿಯಾ ಗುರುಪದಾಗುಹಲಿಂಗಾಂಗಧಾರಿಣೀ ।
ಸಾವಿತ್ರೀ ಸೂರ್ಯತನಯಾಸುಷುಮ್ನಾನಾಡಿಭೇದಿನೀ  ॥ ೧೦॥
ಸುಪ್ರಕಾಶಾ ಸುಖಾಸೀನಾಸುಮತಿಸ್ಸುರಪೂಜಿತಾ  ।
ಸುಷುಪ್ತ್ಯವಸ್ಥಾ   ಸುದತೀ ಸುಂದರೀಸಾಗರಾಂಬರಾ ॥ ೧೧॥

ಸುಧಾಂಶುಬಿಂಬವದನಾಸುಸ್ತನೀ  ಸುವಿಲೋಚನಾ ।
ಸೀತಾ ಸತ್ತ್ವಾಶ್ರಯಾ   ಸಂಧ್ಯಾ ಸುಫಲಾಸುವಿಧಾಯಿನೀ ॥ ೧೨॥
ಸುಭ್ರೂಸ್ಸುವಾಸಾ  ಸುಶ್ರೋಣೀ ಸಂಸಾರಾರ್ಣವತಾರಿಣೀ ।
ಸಾಮಗಾನಪ್ರಿಯಾ ಸಾಧ್ವೀ  ಸರ್ವಾಭರಣಭೂಷಿತಾ ॥ ೧೩॥
ವೈಷ್ಣವೀ  ವಿಮಲಾಕಾರಾಮಹೇಂದ್ರೀ ಮಂತ್ರರೂಪಿಣೀ  ।
ಮಹಲಕ್ಷ್ಮೀರ್ಮಹಾಸಿದ್ಧಿರ್ಮಹಾಮಾಯಾ   ಮಹೇಶ್ವರೀ  ॥ ೧೪॥
ಮೋಹಿನೀಮದನಾಕಾರಾಮಧುಸೂದನಚೋದಿತಾ ।
ಮೀನಾಕ್ಷೀ  ಮಧುರಾವಾಸಾನಗೇಂದ್ರತನಾ ಉಮಾ ॥ ೧೫॥
ತ್ರಿವಿಕ್ರಮಪದಾಕ್ರಾಂತಾ    ತ್ರಿಸರ್ವಾ  ತ್ರಿವಿಲೋಚನಾ  ।
ಸೂರ್ಯಮಂಡಲಮಧ್ಯಸ್ಥಾ  ಚಂದ್ರಮಂಡಲಸಂಸ್ಥಿತಾ   ॥ ೧೬॥
ವಹ್ನಿಮಂಡಲಮಧ್ಯಸ್ಥಾ   ವಾಯುಮಂಡಲಸಂಸ್ಥಿತಾ  ।
ವ್ಯೋಮಮಂಡಲಮಧ್ಯಸ್ಥಾ   ಚಕ್ರಿಣೀ  ಚಕ್ರರೂಪಿಣೀ  ॥ ೧೭॥
ಕಾಲಚಕ್ರವಿತಾನಸ್ಥಾ  ಚಂದ್ರಮಂಡಲ ದರ್ಪಣಾ ।
ಜ್ಯೋತ್ಸ್ನಾತಪಾಸುಲಿಪ್ತಾಂಗೀ    ಮಹಾಮಾರುತವೀಜಿತಾ ॥ ೧೮॥
ಸರ್ವಮಂತ್ರಾಶ್ರಯಾ  ಧೇನುಃಪಾಪಘ್ನೀ  ಪರಮೇಶ್ವರೀ  ।
ನಮಸ್ತೇಽಸ್ತು  ಮಹಾಲಕ್ಷ್ಮಿ  ಮಹಾಸಂಪತ್ತಿದಾಯಿನಿ  ॥ ೧೯॥
ನಮಸ್ತೇ  ಕರುಣಾಮೂರ್ತಿ ನಮಸ್ತೇ  ಭಕ್ತವತ್ಸಲೇ   ।
ಗಾಯತ್ರ್ಯಾಃ   ಪ್ರಜಪೇದ್ಯಸ್ತು   ನಾಮ್ನಾಮಷ್ಟೋತ್ತರಂ    ಶತಮ್ ॥ ೨೦॥

ಫಲಶ್ರುತಿಃ  ।
ತಸ್ಯ ಪುಣ್ಯಫಲಂ ರೋದ್ಧುಂ  ಬ್ರಹ್ಮಣಾಪಿ   ನ ಶಕ್ಯತೇ  ।
ಪ್ರಾತಃಕಾಲೇ ಚಮಧ್ಯಾಹ್ನೇ   ಸಾಯಹ್ನೇ ವಾದ್ವಿಜೋತ್ತಮ   ॥ ೨೧॥
ಯೇಪಠಂತೀಹಲೋಕೇಽಸ್ಮಿನ್  ಸರ್ವಾನ್ಕಾಮಾನವಾಪ್ನುಯಾತ್   ।
ಪಠನಾದೇವಗಾಯತ್ರೀ ನಾಮ್ನಾಮಷ್ಟೋತ್ತರಂ    ಶತಮ್ ॥ ೨೨॥
ಬ್ರಹ್ಮಹತ್ಯಾದಿ   ಪಾಪೇಭ್ಯೋ ಮುಚ್ಯತೇ ನಾತ್ರ ಸಂಶಯಃ ।
ದಿನೇದಿನೇಪಠೇದ್ಯಸ್ತು  ಗಾಯತ್ರೀಸ್ತವಮುತ್ತಮಮ್    ॥ ೨೩॥
ಸ ನರೋಮೋಕ್ಷಮಾಪ್ನೋತಿ  ಪುನರಾವೃತ್ತಿವರ್ಜಿತಂ
ಪುತ್ರಪ್ರದಮಪುತ್ರಾಣಾಂ    ದರಿದ್ರಾಣಾಂ  ಧನಪದಮ್ ॥ ೨೪॥
ರೋಗಿಣಾಂರೋಗಶಮನಂಸರ್ವೈಶ್ವರ್ಯಪ್ರದಾಯಕಂ 

2 sanskritdocuments.org



ಶ್ರೀಗಾಯತ್ರ್ಯಷ್ಟೋತ್ತರಶತನಾಮಸ್ತೋತ್ರಮ್      

ಬಹುನಾತ್ರ ಕಿಮುನಾಸ್ತೋತ್ರಂ   ಶೀಘ್ರಂ  ಫಲಪ್ರದಮ್  ॥ ೨೫॥
ಇತಿ ಶ್ರೀಗಾಯತ್ರ್ಯಷ್ಟೋತ್ತರಶತನಾಮಸ್ತೋತ್ರಂ       ಸಂಪೂರ್ಣಮ್ ।

